
Espedientea: 2026DESA0001

TOLOSAKO

UDALA
GAIA: BEDAIOKO AUZOA TOLOSATIK BEREIZTU ETA AMEZKETARA ERANSTEKO
PROZESUA

KONTU-HARTZAILEAREN 289/2026 TXOSTENA
AURREKARIAK
Alkatetzaren 2026ko irailaren 8ko probidentziaren bitartez xedatzen da:

“LEHENA .- Bedaio Tolosako udalerritik bereizi eta Amezketako udalerriari eransteko
udal barrutiaren aldaketa espedienteari hasiera ematea.
BIGARRENA .- Udal zerbitzuek beharrezko diren txostenak igor ditzatela.”

Txosten hau egiten da bertan adierazitakoa betez.

AZTERKETA ETA ONDORIOAK

Lehena.- Gipuzkoako udal-barrutiak arautzen dituen martxoaren 17ko 2/2003 Foru Arauak,
abenduaren 22ko 5/2025 Foru Arauak egindako aldaketekin, 5.1 c) artikuluak zehazten du Udal
barrutiak alda daitezkeela, besteen artean, Udalerri bateko lurralde zati bat hartatik bereiziz eta
beste bati erantsiz. Foru Arauaren 6.2 artikuluaren arabera, horrek eskatzen du 6.1 b) eta c)
atalak adierazitako kasuak betetzea.

Bigarrena.- Jarraitu beharreko prozedura 2/2003 Foru Araueko 8. eta hurrengo artikuluetan
zehazten da.

Kasu honetan, Bedaioko auzoa Tolosako udalerritik bereizi eta Amezketako udalerriari
eransteko ekimena interesatutako Udalena izango da (Amezketako Udala eta Tolosako Udala).

Ekimen hori Udal Osoko Bilkurak adostu ondoren jarraitu beharreko prozedura Foru Araueko
8.2 artikuluan zehazten da eta espedienteak izan beharreko dokumentazioa, berriz, 11.
Artikuluak zehazten du:

“11. artikulua. Espedientearen agiriak.

1. Udal barrutiak aldatzeko espedienteek ondoren aipatzen diren agiriak izango dituzte,
bidezkotzat jotzen diren bestelako guztiak izatea eragotzi gabe:

e a) Aldatzekoak diren udal barrutien planoa, udalerrien muga berriak marrazturik dituena.
e b) Proposatzen den aldaketa egin ahal izateko behar diren zergatiak zuritzen dituen
txostena.

e ) Ez udalerri berriak ez jatorrizkoak hartzekodunen aurrean kaudimen ekonomikoa
galtzen ez dutela, udal eskumenak betetzeko behar dituzten baliabideak falta ez

dituztela eta aurrez ematen ziren zerbitzuen kalitatea hobetuko dela egiaztatzen duen
txostena.

2. Era berean, proposatzen diren zuzenbide eta ekonomi baldintzak sartuko dira espedientean,
besteak beste ondorengo hauek, bidezkoak direnean:

e a) Udalerri bakoitzak hitzartutako zorrak edo kredituak likidatzeko era.
e b) Aldaketak ukitutako udalerriei komeni zaien bestelako edozein, bakoitzaren
obligazioak, eskubideak eta interesak direla eta.”

Bada, Udala Foru Arauak eskatzen duen espedienteko dokumentazioa prestatzen ari da.

Dokumentazioa aztertu da eta ondorioztatzen da SIADECO enpresak egindako justifikazio
txostenean jasotzen direla Foru Arauak eskatzen dituen betekizunak betetzen direla.

Kontu-hartzailea

